
   No   		                                                                                         «   »   «    »    2022 թ.

ԳԵՐՄԱՆԻԱՅՈՒՄ ԻՐԱԿԱՆԱՑՎՈՂ «BAYERN FIT FOR PARTNERSHIP»  ԼԱՐԱՅԻՆ ԵՎ ԿՍՄԻԹԱՅԻՆ ԵՐԱԺՇՏԱԿԱՆ ԳՈՐԾԻՔՆԵՐԻ ՈՒՍՈՒՄՆԱՍԻՐՈՒԹՅԱՆ ԾՐԱԳՐԻՆ ՀԱՅԱՍՏԱՆԻ ԱԶԳԱՅԻՆ ՖԻԼՀԱՐՄՈՆԻԿ ՆՎԱԳԱԽՄԲԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

      Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ Գերմանիայում իրականացվող «Bayern fit for Partnership» լարային և կսմիթային երաժշտական գործիքների ուսումնասիրության ծրագրին Հայաստանի ազգային ֆիլհարմոնիկ նվագախմբի ներկայացուցիչների մասնակցությունն ապահովելու նպատակով՝

Հ Ր Ա Մ Ա Յ ՈՒ Մ   Ե Մ
	
    1. Հաստատել Գերմանիայում իրականացվող «Bayern fit for Partnership» լարային և կսմիթային երաժշտական գործիքների ուսումնասիրության ծրագրին Հայաստանի ազգային ֆիլհարմոնիկ նվագախմբի ներկայացուցիչների մասնակցության ծրագիրը` համաձայն հավելվածի:   
    2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում»  միջոցառման (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ` նախարարություն) նախատեսված գումարներից հատկացնել 1848,0 հազար (մեկ միլիոն ութ հարյուր քառասունութ հազար) դրամ՝ Գերմանիայում իրականացվող «Bayern fit for Partnership» լարային և կսմիթային երաժշտական գործիքների ուսումնասիրության ծրագրին Հայաստանի ազգային ֆիլհարմոնիկ նվագախմբի ներկայացուցիչների մասնակցության ծախսերն ապահովելու համար: 
   3. Նախարարության ֆինանսաբյուջետային վարչության պետին՝  սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության  գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
    4. Նախարարության արտաքին կապերի և սփյուռքի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
     5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       

    (պարտականությունները կատարող)









	

Հավելված
 ՀՀ կրթության, գիտության,
 մշակույթի և սպորտի նախարարի
«     » «      » 2022 թ.
N           -Ա/2  հրամանի 
Ծ Ր Ա Գ Ի Ր 
Գերմանիայում իրականացվող «Bayern fit for Partnership» լարային և կսմիթային երաժշտական գործիքների ուսումնասիրության ծրագրին Հայաստանի ազգային ֆիլհարմոնիկ նվագախմբի ներկայացուցիչների մասնակցության
	1
	Կազմակերպության անվանում
	«Հայաստանի ազգային ֆիլհարմոնիկ նվագախումբ» ՊՈԱԿ

	2
	Կազմակերպության գտնվելու վայր
	ՀՀ, Երևան 0002, Մաշտոց 46

	3
	Ծրագրի անվանում
	Գերմանիայում իրականացվող «Bayern fit for Partnership» լարային և կսմիթային երաժշտական գործիքների ուսումնասիրության ծրագրին Հայաստանի ազգային ֆիլհարմոնիկ նվագախմբի ներկայացուցիչների մասնակցություն

	3.1
	Բովանդակություն 
	Ծրագրին առաջին անգամ մասնակցում է Հայաստանի Հանրապետության տաս հոգուց բաղկացած պատվիրակությունը, որի կազմում հանդես գալու նպատակով պաշտոնական հրավերներ են ստացել նաև Հայաստանի ազգային ֆիլհարմոնիկ նվագախմբի երեք երաժիշտներ և նվագախմբի գլխավոր պրոդյուսերը: Ծրագրի շրջանակում նախատեսվում է այց երաժշտական ոլորտում բացառիկ դեր ունեցող 4 մեծ քաղաք և 3 գյուղաքաղաք, մասնավորապես՝ լարային և կսմիթային գործիքների գործարաններ, թանգարաններ, երաժշտական ուսումնական հաստատություններ, երաժշտական խանութներ և այլն։

	3.2
	Նպատակ 
	Հայաստանի ազգային ֆիլհարմոնիկ նվագախմբի ներկայացուցիչները կուսումնասիրեն առաջատար երկրի լավագույն փորձը և ձեռքբերված հմտություններն ու գիտելիքները կկիրառեն  Հայաստանում իրենց հետագա գործունեության մեջ:

	3.3
	Անցկացման ժամկետ
	2022 թվականի հոկտեմբերի 10-14-ը


	3.4
	Անցկացման վայր
	Գերմանիա, Մյունխեն

	3.5
	Ակնկալվող արդյունքներ 
	Վերջին սերնդի լարային և կսմիթային գործիքների ուսումնասիրման և փորձի փոխանակման արդյունքում հետագայում Հայաստանում դրանց կիրառման և ներմուծման հնարավորություն, այդ հնարավորության իրականացման նպատակով միջազգային կառույցների և դեսպանատների հետ ակտիվ աշխատանք:

	3.6
	Ոչ ֆինանսական ցուցանիշներ
	4 մասնակից

